
  

    

   Cill Éinde, An Spidéal 

Dé Sathairn 29ú 6:00pm Teaghlach Naofa Íosa, Muire & Iósaf (féile): Máirtín & Máire Standún, Baile an tSagairt 

Dé Domhnaigh 30ú 11:00am An Teaghlach Naofa: Missa pro populo—Aifreann don Phobal 

Dé Luain 31ú 9:30am  

Dé Máirt 01ú 11:00am Sollúin Mhuire Beannaithe Máthair Dé: Seán Ó Feinneadha, Páirc Thiar 

Dé Céadaoin 02ú 7:00pm Seán Ó Curraidhín, a bhean Nóra, Bothúna, & Colm Ó Neachtain & a mhuintir, B. Liam 

Déardaoin 03ú 9:30am   

Dé Sathairn 05ú 6:00pm Eipeafáine an Tiarna (Sollúin): (1) Pádraig & Nan Uí Chonghaile, Cré Dhubh 
(2) Máire Bn. Uí Chéidigh & a deartháir Tadhg Ó Cearra, Seanaghurráin 

Dé Domhnaigh 06ú 11:00am Eipeafáine an Tiarna (Sollúin): Peadar Ó Cualáin & a bhean Cáit, Boluisce, 
                              & Micheál Ó Conghaile, Uachtar Ard          (le bheith craolta ar RnaG) 

   Cill Treasa, Ros a' Mhíl 

Dé Sathairn 29ú 7:30pm Teaghlach Naofa (féile): (1) Beartla & Stiofán Ó Fatharta,  Baile an tSléibhe 
                                        (2) Aidan Loftus,  Boston (10ú bl.) 

Dé Sathairn 05ú 7:30pm Eipeafáine an Tiarna (Sollúin): Cóilín Mac Donnacha (Tub), Barr Roisín 

  
 Cill Mhuire, Na Minna  

Dé Domhnaigh 30ú 9:30am An Teaghlach Naofa: Tish Nic Dhonnacha, An Cheathrú Rua 

Dé Domhnaigh 06ú 9:30am Eipeafáine an Tiarna (Sollúin): Máirtín Ó Cualáin, Na Minna 

Aifrinn & Intinní na Seachtaine 

Liotúirge na hEocairiste 
 

Os Cionn na nOfrálacha (Seasann) 

Ofrálaimid abhlann an chúitimh duit, a Thiarna, agus 

impímid go humhal go ndéanfá, trí idirghuí na 

Maighdine Beannaithe, Muire Máthair Dé, agus 

Naoimh Iósaef, ár dteaghlaigh a dhaingniú i do 

ghrásta agus i do shíocháin. Trí Chríost ár dTiarna. 

Amen. 
 

PREAFAID NA hAIDBHINTE II 

Súil le Críost faoi dhó 
 

S.  Go raibh anTiarna libh. 

P.  Agus le do spiorad féin. 
S.  Tógaigí bhur gcroíthe in airde. 

P.  Tá siad tógtha in airde chun anTiarna againn. 
S.  Gabhaimis buíochas lenár dTiarna Dia. 

P.  Is ceart agus is cóir sin. 
 

Is ceart agus is cóir dúinn, go deimhin, is cuí agus is 

tairbheach, buíochas a ghabháil leat de shíor agus i 

ngach áit, aThiarna, a Athair naofa, a Dhia 

uilechumhachtaigh shíoraí, trí Chríost ár dTiarna. 
 

Thairgir na fáithe go léir go raibh seisean le teacht; 

chothaigh an Mháthair Síor-Ógh é le cion thar barr; 

dôfh·gair Eoin Baiste go raibh s® ag teacht agus 

thaispeáin don saol é nuair a tháinig. Dheonaigh sé 

dúinn fáilte lúcháireach a chur roimh rúndiamhair a 

bhreithe, ionas go bhfaigheadh sé muid ag faire gan 

staonadh san urnaí aagus gliondar orainn á mholadh. 
 

Uime sin, mar aon leis na hAingil agus leis na 

hArdaingil, leis na Tróin agus leis na Tiarnais,  

agus le sluaite uile na bhfiaitheas, 

canaimid duan do do ghlóir, á rá gan stad: 
 

Is Naofa, Naofa, Naofa thú . . .  

 

Rúndiamhair an chreidimh:  

Venite adoremus, Venite adoremus 

Venite adoremus, Dominum. 

 

An Chomaoineach 

An Iarchomaoineach (Seasann) 

A Athair rócheansa, deonaigh go leanfaimidne a 

chothaíonn tú le sacraimintí neamhaí sampla an 

Teaghlaigh Naofa i gcónaí, ionas, tar éis chora crua 

an tsaoil seo a chur dínn, go ligfear isteach muid ina 

gcomhluadarsan ar neamh. Trí Chríost ár dTiarna. 

Ofrálacha  

(22/23 Nollaig) 
An Spid®al: ú809 

Minna ú148 

Ros aô Mh²l ú202 

(24/25 Nollaig) 
An Spid®al: ú2,294 

Minna ú309 

Ros aô Mh²l ú537 

Paróiste An Spidéil  
 

Teaghlach Naofa Íosa, Muire & 

Iósaf  (29/30 Nollaig 2018)  
 

Ath. Séan Mac Aoidh        Fón: 091-553155  

www.cilleinde.ie     Ríomhphost: cilleinde@eircom.net 

Cuairteanna Comaoineach 

Déardaoin seo 3ú Eanáir 

An Spidéal: roimh lón 

Ros aõ Mh²l & Minna: tar ®is l·in 

LOTTO 50/50  dôAthch·iri¼ Chill 

Treasa, Ros aô Mh²l 
Buaiteoir 22/12/18: Máire Uí Choistealbha, 

Doire Choill ú1,428. D²olt·ir: Fionn & 

Tom§s čg ú50. Comhghairdeas & Buíochas 

An fhéile seo inniu, féile an Teaghlaigh Naofa, tugann s® seans d¼inn machnamh a 

dhéanamh ar an gclann, agus machnamh a dhéanamh ar an taithí difriúil atá ag 

daoine ar an ósaol sa gclannô sa l§ at§ inniu ann. 

 Is am speisialta í an Nollaig don chlann. Tagann an chlann le chéile; iarracht 

speisialta déanta um Nollaig teacht le chéile agus teagmháil le chéile. 

 Cuirtear íomhá foirfe den chlann ar aghaidh um Nollaig: daoine aontaithe le 

chéile; suíomh grámhar, síochánta, agus slán sábháilte ï nuair, le bheith 

fírinneach,ní bhíonn sé mar sin go minicðag smaoineadh ar na rudaí nach labhrann 

daoine faoi go hoscailte: uaigneas, imní, tinneas, gá, trioblóid - scéalta a bhaineann le gach clann ó am 

go chéile. 

 Do fhéile an Teaghlaigh Naofa tugtar rogha de scéalta le léamh: An Teitheadh don Éigipt, An 

Toirbhirt sa Teampaill, agus Íosa i measc na Máistrí. I ngach ceann de na scéalta seo, ní dhéantar 

iarracht muid a chosaint. Ní dhéantar aon iarracht an Teaghlach Naofa a thaispeáint chomh foirfe sin, 

agus i gcónaí sona sásta, mar a bhíonn siad léirithe amanta sa traidisiúin agus i bpictiúir. Na scéalta go 

léir seo, taispeáineann siad Muire agus Iosaef ag déileáil leis an 

saol cosúil le gach duine eile, agus ag plé agus ag glacadh le 

deacrachtaí an tsaoil.  Ba cheart go mbeadh dóchas ar 

thuismitheoirí Chríostaí (agus sólás) nuair a fheiceann siad go 

raibh taithí ag Muire agus Iosaef ar fhadhbanna chomh maith. 
 

 Cuirimis tuismitheoirí agus clainne an cheantair faoi 

choimirce an Teaghlaigh Naofa inniu. 

Don Oíche Úd i mBeithil 
 

Don oíche úd i mBeithil,  

beidh tagairt faoi ghrian go brách, 

Don oíche úd i mBeithil,  

go dtáinig an Briathar slán; 

Tá gríosghrua ar spéartha  

's an talamh 'na chlúdach bán; 

Féach Íosagán sa gcliabhán,  

's an Mhaighdean á dhúil le grá. 
 

Ar leacain lom aô tsl®ibhe  

is ea a ghlacann na haoirí scáth 

Ar oscailt gheal na spéire  

tá teachtaire Dé ar fáil; 

C®ad gl·irô anois don Athair,  

i bhFlaitheasa thuas go hard! 

Is feasta fós ar talamh do fheara dea-mhéin'  

     síocháin! 

Tuarastal an tSagairt -  
Bailiúchán na Nollag ag teacht isteach anois. 

Clúdaigh fágtha amach do dhaoine nach 
dtógann na boscaí. Míle buíochas i gcónaí. 

Oíche chiúin,  

Oíche chiúin, oíche Mhic Dé, 

Cách 'na suan, dís araon, 

Dís is dílse ag faire le spéis, 

Naíon beag gnaoi-gheal ceanann tais, caomh 

Cr²ost ôna chodladh go s®imh. 

Cr²ost ôna chodladh go s®imh. 
 

Oíche chiúin, oíche Mhic Dé, 

Aoirí ar dtús a chuala an scéal, 

Alleluia! aingil ag glaoch 

Cantain suairc i ngar is i gcéin 

Críost ár Slánaitheoir féin. 

Críost ár Slánaitheoir féin. 



Loinneog don Iontróid ï Lc 2:16 

Tháinig na haoirí go deifreach, agus fuaireadar Muire 

agus Iósaef agus an naíonán ina luí sa mhainséar. 

 

Gníomh Aithrí 
 

A phobal Dé, tugaimis ár bpeacaí chun cuimhne chun 

gurbh fhiú sinn na rúndiamhra naofa a cheiliúradh. 
 

Tusa a seoladh chun na daoine atá croíbhrúite a 

shlánú: A Thiarna, déan trócaire. A Thiarna, déan 

trócaire. 
 

Tusa a tháinig chun glaoch ar na peacaigh: A Chríost, 

déan trócaire. A Chríost, déan trócaire. 
 

Tusa atá i do shuí ar dheis an Athar, chun idirghuí ar 

ár son: A Thiarna, déan trócaire. A Thiarna, déan 

trócaire. 
 

Go ndéana Dia uilechumhachtach trócaire orainn, 

go maithe sé ár bpeacaí dúinn,  agus go dtreoraí sé 

chun na beatha síoraí sinn. Amen. 

 

An Chomhurnaí 

A Dhia a dheonaigh sampla suntasach an Teaghlaigh 

naofa a thabhairt mar threoir dúinn, bí ceansa linn 

agus lig dúinn aoibhneas síoraí faoi dhíon do thíse a 

fháil mar luach saothair síoraí toisc muid a bheith ag 

cloí leis na suáilcí theaghlaigh agus snaidhmeanna an 

ghrá a chleachtadar siúd. Trínár dTiarna Íosa Críost 

do Mhac, a mhaireann agus a rialaíonn leatsa in 

aontacht an Spioraid Naoimh, ina Dhia, trí shaol na 

saol. Amen. 
 

 

Liotúirge an Bhriathair 
 

An Chéad Léacht 
Sliocht as leabhar Sírach – 3:2-6, 12-14 

Tugann an Tiarna onóir don athair trí bhíthin a 

chlainne, 

agus déanann sé údarás na máthar ar a cuid mac a 

dhaingniú. 

An té a mbíonn urraim aige dá athair, 

déanann sé leorghníomh ina pheacaí. 

An té a thugann onóir dá mháthair, 

is cosúil é le duine atá ag cnuasach stóir dó féin. 

An té a mbíonn urraim aige dá athair, 

beidh a chlann féin ina hábhar áthais dó, 

agus nuair a dhéanfaidh sé guí, éistfear leis. 

An té a thugann onóir dá athair, 

beidh saol fada aige; 

agus an té a thugann sólás dá mháthair, 

déanann sé rud ar an Tiarna. 

A mhic, glac c¼ram dôathar ort f®in i ndeireadh a 

shaoil 

agus ná cuir brón air fad is beo dó. 

Fiú amháin má thagann meath ar a mheabhair, bí 

foighneach leis; 

ná bíodh drochmheas agat air toisc tú féin a bheith i 

mbarr do mhaitheasa. 

čir an charthanacht a dh®anann t¼ ar dôathair, 

ní dhéanfar dearmad uirthi choíche, 

agus cuirfear duit é in aghaidh do pheacaí. 

Briathar an Tiarna. Buíochas le Dia. 
 

Salm le Freagra ï Sm 127 

Fr: Is aoibhinn do chách lerb eagal an Tiarna 

 agus a shiúlann ina shlite. 
 

1. Is aoibhinn do chách lerb eagal an Tiarna 

 agus a shiúlann ina shlite. 

 Íosfaidh tú toradh do shaothair féin. 

 Beidh tú go sona séanmhar.  (Fr) 
 

2. Beidh do bhean amhail fíniúin thorthach 

 i gceartlár do thí; 

 beidh do chlann mar bhuinneáin olóige 

 agus iad mórthimpeall do bhoird.  (Fr) 
 

3. Is amhlaidh a bheannófar an fear 

 ar a mbíonn eagla an Tiarna. 

 Go mbeannaí an Tiarna thú as Síón amach 

 gach lá de do shaol.  (Fr) 
 

An Dara Léacht 
Sliocht as litir N. Pól chuig na Colosaigh – 3:12-17 

A bhráithre, ós sibhse an pobal tofa, pobal naofa 

muirneach Dé, cuirigí umaibh trua croí, láchas, 

uirísle, ceansacht agus foighne. Cuirigí suas lena 

chéile agus cibé locht a bhíonn ag duine agaibh ar 

dhuine eile, maithigí dá chéile é faoi mar a mhaith an 

Tiarna daoibh. Agus mar bharr ar gach ní acu sin 

cuirigí umaibh an grá, mar is é a chuirfidh bail agus 

críoch ar an iomlán. Agus bíodh síocháin Chríost ina 

réiteoir in bhur gcroí, mar is chun síocháin a bheith 

agaibh a glaodh sibh le chéile in aon chorp amháin. 

Agus bígí buíoch. Bíodh teachtaireacht Chríost ina 

cónaí faoi rath in bhur measc. Déanaigí a chéile a 

chomhairliú agus a theagasc le barr eagna. Canaigí 

sailm agus iomainn agus laoithe spioradálta in ómós 

do Dhia agus buíochas in bhur gcroí. Agus gach ní dá 

ndéanann sibh le briathar nó le gníomh, déanaigí an t-

iomlán in ainm an Tiarna Íosa ag gabháil buíochais le 

Dia an tAthair tríd. 

Briathar an Tiarna. Buíochas le Dia. 

 

Alleluia, alleluia! 

Bíodh síocháin Chríost ina réiteoir in bhur gcroí; 

bíodh teachtaireacht Chríost ina cónaí faoi rath in 

bhur measc. 

Alleluia! 
 

Soiscéal 
Sliocht as an Soiscéal naofa de réir N. Lucás 2:41-52 

Glóir duit, a Thiarna. 

Théadh tuismitheoirí Íosa gach bliain go Iarúsailéim i 

gcomhair féile na Cásca. Agus nuair a bhí sé dhá 

bhliain déag, chuadar suas de réir ghnás na féile; agus 

nuair a bhí na laethe caite acu, agus iad ag filleadh, 

dôfhan an buachaill ĉosa i Iar¼sail®im ina ndiaidh, gan 

fhios dá thuismitheoirí. Shíleadar gur ar an 

gcomplacht a bhí sé, agus ar theacht dóibh siúl aon 

lae, bhíodar á lorg i measc a ngaolta agus a lucht 

aitheantais, agus nuair nach bhfuaireadar é, chuadar ar 

ais go Iarúsailéim á lorg. I gcionn trí lá fuaireadar sa 

teampall é ina shuí i measc na máistrí ag éisteacht leo 

agus ag cur ceistanna chucu. Agus bhí alltacht ar 

chách a bhí ag éisteacht leis mar gheall ar a thuiscint 

agus a fhreagraí. Nuair a chonaiceadar é, ghabh iontas 

iad, agus d¼irt a mh§thair leis: óA mhic, tuige a 

ndearna t¼ ® seo orainn? F®ach, bh² dôathair agus m® 

f®in do do lorg go cr§ite.ô Agus d¼irt s® leo: óTuige a 

mbeadh sibh do mo lorg? Nach raibh a fhios agaibh 

gur i dteach môAthar n§rbh fhol§ir dom bheith?ô Ach 

níor thuigeadar an focal a labhair sé leo. Agus 

chuaigh sé síos in éineacht leo agus tháinig go 

Nazarat, agus bhí sé faoina smacht. Agus thaiscigh a 

mháthair go dílis na nithe seo uile ina croí. Agus bhí 

Íosa ag dul ar aghaidh in eagna agus i bpearsa agus i 

ngrásta i láthair Dé agus daoine. 

Soiscéal an Tiarna. Moladh duit, a Chríost. 
 

An Chré:  

Creidim in aon Dia amháin, 

an tAthair uilechumhachtach, a rinne neamh agus 

talamh, agus an uile ní sofheicthe agus dofheicthe. 

Agus in aonTiarna amháin Íosa Críost,  

Mac Aonghine Dé,  

an té a rugadh ón Athair sula raibh aon saol ann,  

Dia ó Dhia, solas ó sholas, Fíor-Dhia ó Fhíor-Dhia; 

an té a gineadh agus nach ndearnadh, 

agus atá de chomhshubstaint leis an Athair: 

is tríd a rinneadh an uile ní. 

Ar ár son-na, an cine daonna,  

agus ar son ár slánaithe, thuirling sé ó neamh. 

Ionchollaíodh le cumhacht an Spioraid Naoimh é  

i mbroinn na Maighdine Muire    

agus ghlac sé nádúr daonna.  

Céasadh ar an gcros é freisin ar ár son faoi 

Phointias Píoláit;  

d'fhulaing sé páis, agus adhlacadh é. 

D'aiséirigh an treas lá  

de réir mar a d'fhógair na Scrioptúir;  

chuaigh suas ar neamh;  

tá ina shuí ar dheis an Athar. 

Tiocfaidh sé an athuair faoi ghlóir, 

le breithiúnas a thabhairt ar bheo agus ar 

mhairbh, agus ní bheidh deireadh lena ríocht. 

Creidim sa Spiorad Naomh,  

Tiarna agus bronntóir na beatha,  

an té a ghluaiseann ón Athair agus ón Mac. 

Tugtar dó adhradh agus glóir,   

mar aon leis an Athair agus leis an Mac:  

is é a labhair trí na fáithe. 

Creidim san aon Eaglais, naofa, chaitliceach, 

aspalda. Admhaím an t-aon bhaisteadh amháin 

chun maithiúnas na bpeacaí.  

Agus táim ag súil le haiséirí na marbh,  

agus le beatha an tsaoil atá le teacht. Amen. 

Mary and Joseph looked for Jesus. In reality, this 
describes our own Christian living. We look for Jesus when 
we, like him, seek to be in Godôs presence; when we, like 
him, choose to be obedient; when we, like him, grow in 
wisdom. Along the way we discover that Jesus enlarges 
where we look for him, how we find him, and what new 
understanding comes to us through our encounters with 
him. This is the pattern of faithful Christian living that brings 
us to fullness of life. 
Connectingé. ....to the second reading: The second 
reading parallels what the gospel suggests about looking 
for Jesus. We look for Jesus by believing in him, loving one 
another, and keeping the commandments. 
...to experience: Our experience of divine presence, 
obedience, and growing in wisdom unfolds first and 
foremost in our family life. The joys, challenges, and pains 
of family life are all opportunities to look for and find Jesus. 
(www.liturgy.slu.edu) 

Cluineadh Ceol 
 

Cluineadh ceol ó chór aingeal 

Siamsa ceoil go glórach binn 

Bhí gach aird, gach má, gach sliabh 

Líonta lán de ghairdeas Chríost. 

Gloria in excelsis Deo (X2) 
 

Céard faoi ndear bhur ngairdeas croí ? 

Céard is ábhar áthais daoibh? 

Ligig² an sc®al liom óaoir² 

Mar do chraoladh é ó Dhia. 
 

Triall ar Bheithil, triall go dian 

Triall go bhfeicfir Dia óna Na²on 

Triall in éineacht linn gan mhoill 

Triall go n-adhraimís an Críost. 


